

ՀԻՄՆԱՎՈՐՈՒՄ
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով հատկացված միջոցների հաշվին կատարել վերաբաշխում՝ 430,641․7 հազար դրամ գումարի չափով՝ Հայաստանի տարածքային զարգացման հիմնադրամի լրացուցիչ պահպանման ծախսերի ապաոհվման նպատակով:
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2024 թվականի պետական բյուջեի 1236 ծրագրի 32003 միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
Հայաստանի տարածքային զարգացման հիմնադրամի (այսուհետ՝ ՀՏԶՀ) հոգաբարձուների խորհրդի 31.05.2024թ.–ի նիստի N 02/24 արձանագրությամբ /պատճենը կցվում է/ հաստատվել է ՀՏԶՀ կազմակերպական նոր կառուցվածքը և հաստիքացուցակը։ Նոր կառուցվածքի հաստատման համար հիմնական պատճառ է հանդիսացել դպրոցների, մանկապարտեզների և կրթահամալիրների կառուցման/վերակառուցման/հիմնանորոգման համար ՀՀ պետական բյուջեից ֆինանսավորվող մի շարք ծրագրերի իրականացման լիազորությունների ՀՏԶՀ–ին վերապահումը։ Հաստատված նոր կառուցվածքի համաձայն ՀՏԶՀ–ի անձնակազմը ավելանում է 25 աշխատակցով։
[bookmark: _GoBack]Այսպիսով, ներկայացվող Նախագծով նախատեսվում է 430․6 մլն դրամ գումար հատկացնել՝ ՀՏԶՀ–ի նոր աշխատակիցների վարձատրությունը, պատշաճ աշխատանքային պայմանները ապահովելու և այլ անհրաժեշտ պահպանման ծախսերը իրականացնելու նպատակով։ Նշված գումարի շրջանակներում ձեռք կբերվեն նաև անհրաժեշտ համակարգչային սարքավորումները և գրասենյակային կահույքը։

Կարգավորման նպատակը և բնույթը. 
         Որոշման նախագծի ընդունմամբ ֆինանսական միջոցներ կհատկացվեն Հայաստանի տարածքային զարգացման հիմնադրամին անհրաժեշտ լրացուցիչ պահպանման ծախսերի ապահովման համար:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կավելանան ՀՏԶՀ–ի պահպանման ծախսերը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Կապը ռազմավարական փաստաթղթերի հետ բացակայում է։
Նախագիծը բխում է Հայաստանի տարածքային զարգացման հիմնադրամի հոգաբարձուների խորհրդի 31.05.2024թ.–ի նիստի N 02/24 արձանագրության 1–ին կետից։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



